
[ ᭑᭖ 16B]

᭑᭖᭞

ᬲᬫ᭄ᬩᬶᬮ᭄ᬫᭂᬗᬭᬲᬭᬲ᭄᭟ᬤᬶᬢᬸᬮᬯᬸᬢ᭄ᬭᬵᬚᬧᬸᬢ᭄ᬭᬦᬓᬾᬦᬶᬦ᭄᭞ᬤᬸᬄᬫᬵᬲ᭄ᬫᬶᬭᬄ᭞ᬭᬢᬸᬳᬢ᭄ᬫᬵᬚᬸᬯᬶᬢᬵ᭞ᬫᬗᬦ᭄ᬢᬸᬂᬳᬸᬭᬶᬧ᭄ᬢᬶᬢ᭄ᬬᬗᬾ᭞ᬲᬂᬓᬤᬶᬳ᭄ᬬᬂᬲᬶᬢᬗ᭄ᬓᬸ᭞ᬲᬓ᭄ᬱᬢ᭄ᬫᬺᬢᬲᬜ᭄ᬚᬢᬲᬜ᭄ᬚᬶ

ᬯᬦᬶ᭞ᬳᬶᬭᬶᬲᬶᬭᬢᬸᬫᬕᭂᬦᬄ᭞ᬓᬾᬗᬶᬦ᭄ᬢᬶᬢ᭄ᬬᬂᬢᬦ᭄ᬤ᭄ᬭᬸᬄ᭞ᬳᬶᬤᬾᬯᬵᬢᬾᬲᬧᬵᬲᬶᬭ᭞ᬬᬦ᭄ᬧᭂᬲᬾᬗᬦ᭄᭞ᬓᬵᬮᬶᬄᬦᬵᬕᬭᬧᬸᬦᬶᬓᬶᬦᬵᬕᬭᬓᬧᬶᬯᬲ᭄ᬢᬦ᭄ᬜ᭞ᬓᬧᬶᬂᬓᬮᬶᬄ

ᬓ᭄ᬭᬡᬦᬾᬳᬶᬭᬶᬓᬶ᭞ᬧᬗ᭄ᬕᬶᬄᬢᬶᬢ᭄ᬬᬂ᭞ᬗ᭄ᬭᬜ᭄ᬚᬶᬂᬚ᭄ᬭᭀᬦᬶᬂᬓᭂᬡ᭄ᬥᬂ᭞ᬳᬦ᭄ᬢᬸᬓ᭄ᬦᬧᬶᬳᬯᬦᬦᬾ᭞ᬦᬶᬓᬳᬶᬦ᭄ᬚᬵᬢᬶᬢ᭄ᬬᬂᬭᬢᬸ᭞ᬓᭂᬦᬶᬢᬶᬢ᭄ᬬᬂᬢᬢᬲ᭄ᬳᬸᬦᬶᬂ᭞ᬭᬵᬚᬧᬸᬢ᭄ᬭᬶᬭᬭᬶᬲ᭄ᬗᬸᬘᬧ᭄᭞ᬫᬢᬸᬃ

ᬲᭂᬫᬸᬫᬗᬸ᭞ᬳᬶᬗ᭄ᬕᬶᬄᬭᬢᬸᬭᬵᬚᬧᬸᬢ᭄ᬭᬵ᭞ᬲᬧᬸᬦᬶᬓᬶ᭞ᬢᬶᬢ᭄ᬬᬂᬗᬢᬸᬭᬂᬧᬳᬸᬦᬶᬂ᭞ᬓᭂᬡ᭄ᬥᬂᬳᬶᬧᬸᬦ᭄ᬤᬸᬓᬶᬂᬓᬸᬦ᭟ᬯᬾᬦ᭄ᬢᭂᬦ᭄ᬕᬭᬸᬥᬳᬕᬸᬂᬢᬦ᭄ᬲᬶᬦᬶᬧᬶ᭞ᬮᬶᬦ᭄ᬢᬂᬮᬮᬓ᭄᭞ᬲᬓ᭄ᬢᬶᬢᬸᬃᬧ᭄ᬭᬓᭀ

[ ᭑᭗ 17A]

ᬱᬵ᭞ᬧᬸᬦᬶᬓᬵᬦᬥᬄᬚᬦ᭄ᬫᬦᬾ᭞ᬓᬢᭂᬮᬲᬂᬢᬦᬓᬦ᭄ᬢᬸᬦ᭄᭞ᬢᬦ᭄ᬯᬾᬦ᭄ᬢᭂᬦ᭄ᬓᬭᬶᬳᬲᬶᬓᬶ᭞ᬳᬯᬶᬦᬦ᭄ᬢᬶᬢ᭄ᬬᬂᬓᬶᬭᬶᬓᬵ᭞ᬫᭂᬕᭂᬦᬄᬭᬶᬂᬢᬫ᭄ᬩᬸᬃ᭞ᬩ᭄ᬬᬂᬢᬶᬢ᭄ᬬᬂᬫᬗ᭄ᬭᬜ᭄ᬚᬶᬗᬂ᭞

ᬚ᭄ᬭᭀᬦᬶᬂᬓᭂᬡ᭄ᬥᬂ᭞ᬫᬗ᭄ᬤᬵᬦᬾᬦ᭄ᬢᭂᬦ᭄ᬓᭂᬧᬗ᭄ᬕᬶᬳᬶᬦ᭄᭞ᬢᬶᬢ᭄ᬬᬂᬭᬶᬂᬳᬶᬕ᭄ᬭᬸᬥᬭᬵᬚᬵᬳ᭟ᬬᬾᬦᬶᬂᬢᬶᬢ᭄ᬬᬂᬫᬧᬭᬩ᭄ᬭᬢ᭄ᬦᬲᬭᬶ᭞ᬓᬂᬓᬧᬺᬡᬄ᭞ᬧᬸᬢ᭄ᬭᬵᬭᬶᬂᬲᬂᬦᬵᬣ᭞ᬭᬵᬚᬳᬲᬶᬓ᭄ᬧᬲᬾᬗ

ᬦᬾ᭞ᬬᬦ᭄ᬳᬶᬩᬸᬦ᭄ᬢᬶᬢ᭄ᬬᬗᬾᬭᬢᬸ᭞ᬫᬧᬭᬩ᭄ᬤ᭄ᬬᬄᬓᬫ᭄ᬪᭀᬯᬢᬶ᭞ᬬᬦ᭄ᬯᬲ᭄ᬢᬦᬶᬂᬦᬕᬭ᭞ᬳᬦ᭄ᬢᬩ᭄ᬭᬳᬶᬢᬸᬳᬸ᭞ᬫᬮᬶᬄᬢᬫ᭄ᬩᬸᬭᬾᬧᬸᬦᬶᬓᬵ᭞ᬦᬾᬩᬮᬾᬭᬦ᭄᭞ᬕᭂᬦᬄᬧᬜ᭄ᬚ

ᬓᬾᬫᬜᬶᬗᬶᬤ᭄᭞ᬲᬋᬂᬳᬓᬸᬢᬸᬲ᭄ᬳᬶᬭᬶᬓ᭟ᬯᬦ᭄ᬢᬄᬓᬤᬶᬧᬸᬦᬶᬓᬦᬾᬓᬭᬶ᭞ᬲᬋᬂᬢᬶᬢ᭄ᬬᬂ᭞ᬳᬶᬭᬶᬓᬵᬫᭂᬓᭂᬩᬂ᭞ᬭᬯᬸᬳᬶᬂᬉᬧᬘᬭᬦᬾ᭞ᬇᬦ᭄ᬤ᭄ᬭᬲᬧ᭄ᬭ᭄ᬬᬡᬫᬗ᭄ᬭᬸᬗᬸ᭞ᬉ

